
The Malaysia Book of Records

- Riang Ria Raya Satukan Komuniti
-  MBPG Satu-Satunya PBT Johor Berpensijilan EKSA

- 39 Tahun Berbakti, Dihargai MBPG
- Kreativiti Komuniti Raih Pengiktirafan

Menghargai Dedikasi, Meraikan Kecemerlangan Warga
Kerja Cemerlang MBPG

MBPG Hargai Industri Cemerlang

Pasir Gudang Miliki Pusat Kitar Semula Pandu Lalu
Pertama Di Johor

Warisan Pasir Gudang Jadi Tumpuan

Festival Hari Muzium Antarabangsa Peringkat Kebangsaan
2026

Pasir Gudang Promosi Pelancongan Di Pentas Nasional

Matta Fair Kuala Lumpur 2026

Meraikan Keunikan, Membina Masyarakat Inklusif

Memartabat Wanita, Memperkukuh Negara
Program Bual Bicara Hari Wanita Sedunia Pasir Gudang

MBPG Santuni Komuniti Menerusi Khatan Perdana

Pasar Malam Baharu Rancakkan Ekonomi Setempat
Perasmian Pasar Malam Jalan Siantan 3

JAMUAN TEH ERATKAN HUBUNGAN

INSTITUSI DIRAJA DAN RAKYAT

Maijlis Jamuan Teh Bersama Rakyat sempena Sambutan Ulang
Tahun Hari Keputeraan Rasmi Duli Yang Maha Mulia Sultan
Johor 2026 menjadi platform yang memperkukuh hubungan
erat antara institusi diraja dengan rakyat. Berlangsung di
Dataran Mahkota Pasir Gudang pada 9 Mei 2026, maijlis ini
menghimpunkan masyarakat dari daerah Johor Bahru, Kota
Tinggi, Pontian dan Kulai dalam suasana penuh kemeriahan,
muhibah dan kesyukuran.

Maijlis diserikan dengan keberangkatan Duli Yang Amat Mulia

Tunku Mahkota Ismail, Pemangku Sultan Johor, yang diiringi oleh

Yang Amat Mulia Tunku Idris Iskandar Al-Haj Ibni Sultan lbrahim,

Tunku Temenggong Johor, Yang Amat Mulia Tunku Abdul

Rahman Al-Haj lbni Sultan lbrahim, Tunku Panglima Johor serta

Yang Amat Mulia Tunku Abu Bakar Al-Haj lbni Sultan lbrahim,
| Tunku Putera Johor.

Pelbagai sajian juadah tradisional serta persembahan kebu-
dayaan mewarnai maijlis, sekali gus menyerlahkan keunikan
warisan dan identiti masyarakat Johor.



Penganjuran maijlis seumpama ini bukan
sekadar meraikan Sambutan Ulang Tahun
Hari Keputeraan Rasmi Duli Yang Maha
Mulia Sultan Johor, malah menjadi wadah
untuk mempererat hubungan antara
institusi diraja dengan rakyat. Nilai hormat,
kasin  sayang dan perpaduan yang
dizahirkan menerusi maijlis ini diharapkan
terus  menjadi  pemangkin  kepada
keharmonian masyarakat serta
kemakmuran negeri Johor.

Turut Hadir

Yang Amat Berhormat Dato’ Onn Hafiz bin Ghazi,
Menteri Besar Johor.

Yang Berhormat Dato’ Dr. Haji Abdul Rahim bin
Ramli,
Yang Dipertua Jumaah Majlis Diraja Johor.

Yang Berhormat Dato’ Mohammed Ridha bin
Dato’ Abd. Kadir,
Setiausaha Kerajaan Johor.

Yang Berhormat Dato’ Haji Mohd. Noorazam bin
Dato’ Haji Osman,

Pegawai Kewangan Negeri Johor

Barisan Ahli Majlis Mesyuarat Kerajaan Negeri
(EXCO) Johor.

@ serta barisan kepimpinan negeri dan daerah.

4
Majlis Jamuan Teh Bersama Rakyat mencerminkan hubungan akrab antara institusi dirajo dengan
rakyat, sekali gus memperkukuh semangat perpaduan, kebersamaan dan kesejahteraan negeri Johor.

RIANG RIA RAYA SATUKAN KOMUNITI

Kemeriahan Sambutan Riang Ria Raya Aidilfitri Pasir Gudang 2026
menjadi simbol eratnya hubungan antara kepimpinan negeri, warga
kerja MBPG, rakan strategik dan komuniti setempat. Berlangsung di
Dewan Muafakat Taman Mawar pada 10 April 2026, sambutan ini
berlangsung dalam suasana penuh harmoni serta menyemarakkan
semangat kebersamaan sempena Syawal.

Maijlis diserikan dengan kehadiran Yang Berhormat Dato’ Mohammed
Ridha bin Dato’ Abd. Kadir, Setiausaha Kerajaan Johor, yang
menyempurnakan penyampaian Anugerah EKSA 2025, Pingat
Perkhidmatan Cemerlang (PPC), hadiah Program Sinari Ramadan 2026,
sumbangan kepada bakal haji serta duit raya kepada anak-anak
yatim. Turut mengiringi beliau ialah Yang Berhormat Datin Paduka
Hajah Hazlina binti Jalil, Datuk Bandar Pasir Gudang.

Lebih daripada sebuah sambutan Aidilfitri, program ini menjadi wadah
memperkukuh  silaturahim, menghargai kecemerlangan serta
mempererat jalinan kerjasama antara MBPG dengan pelbagai agensi,
rakan strategik dan masyarakat demi kesejahteraan Pasir Gudang.

MBPG SATU-SATUNYA PBT JOHOR BERPENSIILAN EKSA

Komitmen berterusan dalam membudayakan
persekitaran kerja berkualiti terus meletakkan Mailis
Bandaraya Pasir Gudang (MBPG) sebagai peneraju
apabila  muncul satu-satunya Pihak Berkuasa
Tempatan (PBT) di Johor yang memiliki pensijilan
Ekosistem Kondusif Sektor Awam (EKSA).

Bagi tahun 2025, MBPG berjaya memperoleh lapan
Pensijilan EKSA Kendiri dengan markah melebihi 90
peratus, melibatkan:

® 21Zon (Menara Aqabah)

PENERIMA SUJIL PENGIKTIRAFAN EKSA KENDIRI

bk

o}

@ Zon Torium Pusat Lestari)

Pensijilan  tersebut

disampaikan oleh Yang

® Zon Kromium (Perpustakaan Awam)

@ Zon Ferum (Dewan-Dewan MBPG)

@ Zon Talium (Muzium Layang-Layang)

@ Zon Nikel (Tapak Semai MBPG)

@ Zon Tenesin (Klinik Bandaraya Pasir Gudang)

® Zon Vanadium (Stor Penguatkuasaan)

Berhormat Dato’ Mohammed Ridha bin Dato’ Abd.
Kadir, Setiausaha Kerajaan Johor kepada Yang
Berhormat Datin Paduka Hajah Hazlina binti Jalil,
Datuk Bandar Pasir Gudang. Pencapaian ini
membuktikan komitmen seluruh warga MBPG
dalam memperkukuh budaya kerja berkualiti,
inovatif dan berorientasikan kecemerlangan.

Sekalung tahniah dan syabas diucapkan kepada
seluruh warga MBPG atas kecemerlangan yang

membanggakan ini.
BERITA DYNAMIC




39 TAHUN BERBAKTI, DIHARGAI MBPG

Dedikasi yang dizahirkan sepanjang hampir empat dekad akhirnya
menerima pengiktirafan apabila Tuan Haji Anuar bin Abd. Ghani,
Pembantu Tadbir (Perkeranian/Operasi) Gred N3, dianugerahkan
Pingat Perkhidmatan Cemerlang (PPC) sempena Sambutan Riang Ria
Raya Aidilfitri Pasir Gudang 2026.

Pengiktirafan tersebut diberikan sebagai menghargai jasa serta
sumbangan beliau sepanjang 39 tahun berkhidmat bersama Majlis
Bandaraya Pasir Gudang. Selain cemerlang dalam perkhidmatan,
beliau turut aktif dalam Persatuan Pelayang Johor (PPJ) dan Maijlis
Pelayang Malaysia (MPM), selain pernah mewakili Malaysia dalam
festival layang-layang antarabangsa. Beliau juga merupakan peneri-
ma Anugerah Layangkasar sempena Festival Layang-Layang Sedunia
Pasir Gudang 2023.

Sebagai penerima PPC, beliau menerima pingat, sijil penghargaan dan
ganjaran sebanyak RMI1,000 dalam bentuk Sijil Simpanan Premium.
Pengiktirafan ini diharap menjadi pemangkin kepada seluruh warga
MBPG untuk terus membudayakan kecemerlangan  daloam
penyampaian perkhidmatan.

KREATIVITI KOMUNITI RAIH PENGIKTIRAFAN

Kreativiti komuniti dalam menceriakan suasana
Ramadan terus diraikan menerusi penyampaian
hadiah Program Sinari Ramadan 2026 yang memba-
wa tema ‘Cahaya Ramadan, Menyatu Komuniti'.
Program ini berjaya menyemarakkan semangat
kejiranan melalui pertandingan hiasan lampu dan
pelita panjut yang mendapat penyertaan menggal-
akkan daripada komuniti di seluruh Pasir Gudang.

®Kategori A: Hiasan Lampu Pintu Gerbang Zon
Johan — Zon Scientex 2
Naib Johan - Zon Nusa Damai
Tempat Ke-3 — Zon Cahaya Masai

®Kategori B: Hiasan Lampu Balai Komuniti Zon
Johan - Zon Scientex 1
Naib Johan — Zon Nusa Damai
Tempat Ke-3 — Zon Air Biru

®Kategori C: Pelita Panjut Kampung
Johan - Kg. Tg. Langsat
Naib Johan - Kg. Sg. Tiram
Tempat Ke-3 - Kg. Mulia

Program ini bukan sekadar mengetengahkan
kreativiti masyarakat, malah menjadi medium
memperkukuh perpaduan, memupuk semangat
gotong-royong serta mengeratkan hubungan
kejiranan dalam kalangan komuniti Pasir Gudang.

Tahniah diucapkan kepada semua pemenang,
Semoga inisiatif seperti ini terus menjadi peman-
gkin kepada perpaduan komuniti yang lebih erat
dan harmoni di Pasir Gudang.




MENGHARGAI DEDIKASI, MERAIKAN KECEMERLANGAN

WARGA KERJA
CEMERLANG MBPG

Maijlis Apresiasi Kecemerlangan Warga Kerja MBPG 2025 yang
berlangsung pada 15 Mei 2026 menjadi platform menghargai komit-
men, dedikasi dan kecemerlangan warga kerja Majlis Bandaraya Pasir
Gudang (MBPG) dalam melaksanakan amanah serta menyampaikan
perkhidmatan terbaik kepada masyarakat.

Majlis telah disempurnakan oleh Yang Berhormat Datin Paduka Hajah
Hazlina binti Jalil, Datuk Bandar Pasir Gudang, sebagai tanda penghar-
gaan kepada warga kerja yang telah menunjukkan prestasi cemerlang
serta menyumbang kepada kecemerlangan organisasi.

Seramai 48 penerima Anugerah Perkhidmatan Cemerlang (APC), 73
penerima Sijil Penghargaan, lapan penerima Penghargaan Perkhid-
matan 30 Tahun dan seorang penerima Penghargaan Perkhidmatan 25
Tahun telah diraikan dalam maijlis tersebut sebagai pengiktirafan terh-
adap jasa, komitmen dan sumbangan mereka sepanjang tempoh
perkhidmatan.

Majlis turut meraikan dua warga kerja MBPG yang menamatkan perkh-
idmatan, iaitu Puan Hajah Nor Azizah binti Mahamud dan Puan Zakiah
binti Suboh, sebagai penghargaan atas khidmat bakti yang telah
dicurahkan kepada organisasi.

Pengiktirafan yang diberikan diharap menjadi inspirasi kepada seluruh
warga kerja MBPG untuk terus memperkukuh budaya kerja cemerlang,
berintegriti dan profesional dalam menyampaikan perkhidmatan
berkualiti kepada masyarakat.




MBPG HARGAI
INDUSTRI CEMERLANG

Majlis Bandaraya Pasir Gudang (MBPG) terus memperkukuh
hubungan strategik bersama sektor perindustrian menerusi
Program Walkabout Cukai Harta bersama Datuk Bandar yang
berlangsung pada 7 April 2026. Program ini diadakan sebagai
tanda penghargaan  kepada  syarikat  yang  konsisten
melaksanakan tanggungjowab menjelaskan cukai harta, sekali
gus menyokong pembangunan mampan Pasir Gudang.

Program telah disempurnakan oleh Yang Berhormat Datin Paduka
Hajah Hazlina binti Jalil, Datuk Bandar Pasir Gudang, dengan diiringi
Ketua Whip Ahli Majlis MBPG, barisan pengurusan tertinggi serta
para pengarah MBPG.

Penerima Penghargaan Industri Cemerlang Cukai Harta 2025:

®Bahru Stainless Sdn. Bhd.

®Dialog Terminals Langsat Sdn. Bhd.

@®Johor Port Berhad

®Lotte Chemical Titan

®Malaysia Marine and Heavy Engineering Sdn. Bhd.

Pengiktirafan ini mencerminkan komitmen sektor perindustrian
dalam memenuhi tanggungjawab sebagai pembayar cukai harta,
di samping memperkukuh kerjasama strategik antara MBPG dan
pihak industri. Sumbangan berterusan ini turut menyokong usaha
mempertingkat penyampaian perkhidmatan perbandaran serta
merealisasikan pembangunan bandar raya yang mampan,
berdaya saing dan sejahtera.



PASIR GUDANG MILIKI PUSAT KITAR
SEMULA PANDU LALU PERTAMA DI JOHOR

Maijlis Bandaraya Pasir Gudang (MBPG) terus melakar sejarah
dalam agenda kelestarian apabila memperkenalkan Pusat -
Kitar Semula Pandu Lalu (Drive-Thru Recycling Centre - DTRC)
pertama di Johor yang mula beroperasi di Taman Bandar Bukit
Layang-Layang. Kemudahan yang dirasmikan pada 22 Jun
2026 ini menawarkan kaedah yang lebih mudah, pantas dan
mesra pengguna bagi menggalakkan amalan kitar semula
dalam kalangan masyarakat.

Maijlis perasmian telah disempurnakan oleh Yang Berhormat
Datin Paduka Hajah Hazlina binti Jalil, Datuk Bandar Pasir
Gudang. DTRC yang dibangunkan menerusi kerjasama
strategik antara MBPG dan SWM Environment membolehkan
orang ramai menghantar pelbagai bahan kitar semula serta
menikmati ganjaran menerusi aplikasi KITARecycle.

Majlis turut diserikan dengan penyampaian Anugerah
Kebersihan dan Kelestarian Alam Sekitar 2025 kepada individu,
komuniti, sekolah, jabatan dan organisasi yang menunjukkan ,
komitmen dalam membudayakan amalan 3R (Reduce, Reuse, -
Recycle) serta memelihara kelestarian alam sekitar. -

3 \
J y/» EunSMIﬂN | (Y
T Lt GonigganoUt ALY \ERLS
PUSAT oasIR G

Pembukaan kemudahan ini diharap dapat meningkatkan
penyertaan masyarakat dalam aktiviti kitar semula, di
samping memperkukuh usaha MBPG merealisasikan aspirasi
Pasir Gudang sebagai bandar raya pintar, lestari, rendah
karbon dan berdaya huni.

WARISAN PASIR GUDANG JADI TUMPUAN
FESTIVAL HARI MUZIUM ANTARABANGSA

PERINGKAT KEBANGSAAN 2026

Maijlis Bandaraya Pasir Gudang (MBPG) memeriahkan
Festival Hari Muzium Antarabangsa Peringkat Kebangsaan
2026 yang berlangsung di Padang Akasia, Angsana Johor
Bahru dari 24 hingga 28 Jun 2026 bagi memperkenalkan
warisan, seni dan produk pelancongan bandar raya kepada
pengunjung dari seluruh negara.

Maijlis perasmian telah disempurnakan oleh Yang Berhormat
Datuk Aaron Ago Dagang, Menteri Perpaduan Negara dan
turut dihadiri oleh Yang Berhormat Datin Paduka Hajah
Hazlina binti Jalil, Datuk Bandar Pasir Gudang bersama
tetamu kehormat daripada kementerian, jabatan dan
agensi kerajaan. Selesai majlis perasmian, Menteri
Perpaduan Negara bersama delegasi turut melawat reruai
MBPG yang menampilkan Muzium Layang-Layang Pasir
Gudang dan Galeri Seramik Pasir Gudang sebagai ikon
warisan bandar raya.

Sepanjang festival berlangsung, reruai MBPG terus
menerima sambutan menggalakkan termasuk kunjungan
Yang Berhormat Dato' Mohammed Ridha bin Dato’ Abd. Kadir,
Setiausaha Kerajaan Johor bersama YDH. Datin Hajah Siti
Azizah Omar pada 27 Jun 2026. Lawatan tersebut memberi
peluang kepada beliau menyaksikan demonstrasi
pembuatan seramik, seni menyobek Wau Merak serta
pelbagai aktiviti interaktif yang berjaya menarik perhatian
pengunjung.

Penyertaan MBPG dalam festival bertaraf kebangsaan ini
bukan sahaja memperluas promosi warisan dan produk
pelancongan Pasir Gudang, malah memperkukuh usaha
memelihara seni, budaya dan identiti tempatan agar terus
dikenali serta dihargai oleh masyarakat di seluruh negara.




PASIR GUDANG PROMOSI PELANCONGAN DI PENTAS NASIONAL

MATTA FAIR KUALA LUMPUR 2026

Maijlis Bandaraya Pasir Gudang (MBPG) menyertai MATTA Fair
Kuala Lumpur 2026 yang berlangsung di Malaysia Interna-
tional Trade and Exhibition Centre (MITEC), Kuala Lumpur dari
3 hingga 5 April 2026 sebagai platform strategik untuk mem-
promosikan produk pelancongan dan tarikan utama Pasir
Gudang kepada pengunjung dari dalam dan luar negara.

Maijlis perasmian telah disempurnakan oleh Yang Berhormat
Tuan Raven Kumar Krishnasamy, Pengerusi Jawatankuasa
Perpaduan, Warisan dan Budaya Negeri Johor selaku wakil
rasmi Yang Amat Berhormat Dato’ Onn Hafiz Ghazi, Menteri
Besar Johor. Turut hadir ialah Yang Berhormat Datin Paduka
Hajah Hazlina binti Jalil, Datuk Bandar Pasir Gudang bersama

Yang Berusaha Encik Ezlan Farid bin Mohd. Said, Setiausaha
MBPG sebagai tanda sokongan terhadap usaha mem-
perkukuh sektor pelancongan negeri.

Reruai MBPG menampilkan pelbagai produk pelancongan
yang menjadi identiti bandar raya, antaranya Muzium
Layang-Layang Pasir Gudang, Galeri Seramik Pasir Gudang
dan Santuari Buaya Pasir Gudang. Ketiga-tiga destinasi ini
mencerminkan keunikan warisan, seni dan ekopelancongan
yang menjadi tarikan utama Pasir Gudang.

Penyertaan dalam antara pameran pelancongan terbesar
negara ini membuka peluang kepada MBPG memperluas-
kan jaringan promosi, memperkenalkan destinasi pelancon-
gan kepada khalayak yang lebih luas serta menyokong aspi-
rasi Tahun Melawat Johor 2026.

MERAIKAN KEUNIKAN,

MEMBINA MASYARAKAT INKLUSIF

20 April 2026, MBPG telah menganjurkan Program Inspirasi Orang
Kelainan Upaya (OKU) Komuniti Pasir Gudang 2026 bersempena
Sambutan Bulan Kesedaran Autisme Sedunia dengan tema
"Autisme — Raikan Keunikan, Hargai Perbezaan” di Dewan Serbagu-
na TMIYC, Pasir Gudang sebagai usaha memperkukuh kesedaran
masyarakat terhadap kepentingan inklusiviti dan penerimaan
komuniti OKU.

Program telah disempurnakan oleh Yang Berusaha Encik Abd.
Majid bin Sapihe, Timbalan Setiausaha Majlis Bandaraya Pasir
Gudang selaku wakil rasmi Yang Berhormat Datin Paduka Hajah
Hazlina binti Jalil, Datuk Bandar Pasir Gudang.

Program ini menjadi wadah memperkukuh nilai kasih sayang,
penerimaan dan kefahaman terhadap komuniti OKU, di samping
memperkasa potensi serta keyakinan diri anak-anak berkeperluan
khas.

MBPG akan terus memperkasa pelaksanaan program yang men-
yokong pembangunan komuniti OKU sebagai sebahagian daripa-
da usaha mewujudkan Pasir Gudang yang inklusif, mesra dan
sejahtera untuk semua.
pe— ‘




MEMARTABAT WANITA, MEMPERKUKUH NEGARA
PROGRAM BUAL BICARA

HARI WANITA SEDUNIA PASIR GUDANG 2026

17 April 2026, MBPG bersama Puspanita MBPG telah
menganjurkan Program Bual Bicara Sempena Sambutan Hari
Wanita Sedunia Pasir Gudang 2026 di Dewan Serbaguna
TMIYC, Pasir Gudang sebagai platform menghargai peranan
wanita  serta memperkukuh  kesedaran  terhadap
kepentingan pemerkasaan wanita dalam pembangunan
masyarakat.

Program ini turut menampilkan dua panel jemputan, iaitu
Puan Masitah binti Mohd. Affendy (Mashy) dan Puan Norzalina
binti Hassan (DJ Ryn, Best FM), yang berkongsi pengalaman,
inspirasi dan pandangan mengenai cabaran serta peluang
wanita dalam memperkasakan potensi diri, keluarga dan
komuniti.

Turut hadir memeriahkan program ialah Yang Berhormat
Datin Paduka Hajah Hazlina binti Jalil, Datuk Bandar Pasir
Gudang, bersama Yang Berusaha Puan Siti Nadhrah binti
Othman, Pengerusi Puspanita MBPG, Tuan Haji Razani bin
Abdul Rauf, Ketua Whip Ahli Majlis MBPG, Ahli-Ahli Majlis serta
barisan pengurusan tertinggi MBPG.

Penganjuran  program ini mencerminkan  komitmen
berterusan MBPG dalam menyokong agenda pemerkasaan
wanita sebagai pemangkin kepada pembangunan komuniti
yang progresif, inklusif dan berdaya tahan, selaras dengan
~aspirasi membentuk masyarakat Pasi
sejahtera.

Gudang _ yang




MBPG SANTUNI KOMUNITI MENERUSI

KHATAN PERDANA

23 Mei 2026, MBPG melalui Jabatan Kesejahteraan Komuniti dan
Pelancongan dengan kerjasama Hospital Penawar Pasir Gudang
telah menganjurkan Program Khatan Perdana MBPG 2026 di
Dewan Serbaguna Tunku Mahkota Ismail Youth Centre (T™mMIYC),
Pasir Gudang yang melibatkan penyertaan seramai 100 orang
kanak-kanak dari sekitar Pasir Gudang.

Majlis perasmian telah disempurnakan oleh Yang Berbahagia
Encik Abd. Maijid bin Sapihe, Timbalan Setiausaha MBPG selaku
wakil rasmi Yang Berhormat Datin Paduka Hajah Hazlina binti
Jalil, Datuk Bandar Pasir Gudang. Turut hadir ialah Pengarah
Jabatan Kesejahteraan Komuniti dan Pelancongan MBPG serta
Pengarah Hospital Penawar Pasir Gudang.

Program turut dimeriahkan dengan simbolik perasmian
menerusi aktiviti kolam Soopa Doopa dan semburan air
daripada pasukan Balai Bomba Pasir Gudang yang berjaya
menceriakan para peserta sebelum sesi khatan dijalankan
dalam suasana yang selesa, teratur dan kondusif.

Penganjuran program ini bukan sahaja menyediakan
perkhidmatan khatan kepada masyarakat, malah menjadi
platform mengeratkan hubungan antara MBPG, agensi rakan
strategik dan komuniti melalui pelaksanaan program yang
memberi manfaat kepada penduduk Pasir Gudang.




PASAR MALAM BAHARU RANCAKKAN
EKONOMI SETEMPAT

Perasmian Pasar Malam Jalan Siantan 3

21 Mei 2026, MBPG terus memperkukuh agenda
pembangunan ekonomi komuniti menerusi pembukaan
Pasar Malam Jalan Siantan 3, yang menjadi lokasi baharu
bagi penjaja dan peniaga kecil menjalankan aktiviti
perniagaan dalam persekitaran yang lebih tersusun dan
kondusif.

Majlis perasmian telah disempurnakan oleh Yang
Berhormat Datin Paduka Hajah Hazlina binti Jalil, Datuk
Bandar Pasir Gudang. Turut hadir ialah Yang Berhormat
Tuan Haiji Azizul bin Bachok, Ahli Dewan Undangan Negeri
(ADUN) Tiram, Yang Berbahagia Encik Abd. Majid bin
Sapihe, Timbalan Setiausaha MBPG serta Ahli Majlis Zon
Kota Bestari, Encik Mahendran a/l Subramaniam.

Pasar malam yang beroperasi setiap hari Khamis dari jom
4.00 petang hingga 10.00 malam ini menyediakan 90
petak perniagaan, termasuk 33 petak Tapak Penjaja MBPG,
sekali gus membuka lebih banyak peluang kepada
usahawan tempatan untuk mengembangkan perniagaan
dan menjana pendapatan.

Inisiatif ini mencerminkan komitmen berterusan MBPG
dalam menyediakan kemudahan perniagaan yang
sistematik, selamat dan selesa, di samping memperkukuh
pembangunan ekonomi komuniti serta meningkatkan
kesejahteraan penduduk Pasir Gudang.

INTERNATIONAL PAINTBALL CHALLENGE
PASIR GUDANG MAYOR'S CUP 2026

17 Mei 2026, MBPG dengan kerjosama Malaysia Berikut adalah senarai pemenang bagi setiap kategori
Paintball League telah berjaya menganjurkan dipertandingkan:

International Paintball Challenge Pasir Gudang ] e o
Mayor's Cup 2026 yang berlangsung selama tiga
hari di Tunku Mahkota Ismail Youth Centre (TMIYC), X

MPS Odyssey ¢5 Team APB (Johor)

Pasir Gudang. Kejohanan bertaraf antarabangsa ini & MBIP Tigers & Hor Hor (Johor & SG)
menghimpunkan penyertaan pasukan dari dalam é T é boY (Johor)
dan luar negara, sekali gus menyemarakkan

9 9 Y é MP Muar Warriors é Project Syndicate (Johor)

sambutan Tahun Melawat Johor 2026 serta Hari
Belia Negara 2026.

Open Division

Majlis penyampaian hadiah telah disempurnakan

oleh Yang Berhormat Datin Paduka Hajah Hazlina ¢ Nemesis Legion (KL) .MBPGSeekers
binti Jali, Datuk Bandar Pasir Gudang dengan & caliph's Legion (KL) & MPs Odyssey
diiringi Yang Berbahagia Encik Ezlan Farid bin Mohd. ¢ Pirates (Johor) 5 MBPG Thunder

Said, Setiausaha MBPG serta Yang Berbahagia Encik éWaxer Legion (Sarawak) é\lackals

Abd. Majid bin Sapihe, Timbalan Setiausaha MBPG.

Kejohanan mempertandingkan empat kategori
utama, iaitu International Division, Amateur Division,
Open Division dan Rookie Division. Penganjuran
kejohanan ini  bukan sahaja memperkukuh
kedudukan Pasir Gudang sebagai destinasi sukan
bertaraf antarabangsa, malah menjadi platform
mempromosikan bandar raya kepada pelancong
serta memperluas jaringan sukan rekreasi di
peringkat nasional dan antarabangsa.

PASIR GUDANG GALERI SERAMIK

PELABUHAN
SARANG BUAYA TMIVC DYNAMIC

INDUSTRI BANDARAYA




SOROTAN BENGKEL DAN TAKLIMAT

TAKLIMAT AGENDA JOHOR SELAMAT 2.0 “DUTA KESELAMATAN DIGITAL:
SINERGI KOMUNITI & TEKNOLOGI"”

KURSUS PERTOLONGAN CEMAS DAN BASIC LIFE SUPPORT (BLS) TINGKAT
KESIAPSIAGAAN WARGA MBPG

CERAMAH PELAN TINDAKAN KECEMASAN PERKUKUH KESEDARAN
KESELAMATAN WARGA MBPG




SOROTAN LAWATAN

7 APRIL 2026 8 APRIL 2026

LAWATAN KERJA DAN MESYUARAT PENYELARASAN BAHAGIAN KEWANGAN LAWATAN AKADEMIK UNIVERSITAS DIPONEGORO (UNDIP), SEMARANG KE
STRATEGIK DAN KORPORAT (BKSK), KEMENTERIAN KEWANGAN MALAYSIA MBPG
BERSAMA PENGURUSAN DAN AGENSI UTC PASIR GUDANG
. gakht Z - -

9 APRIL 2026

LAWATAN DATUK BANDAR KE RUMAH MANGSA KEJADIAN RIBUT DI KAMPUNG
KONG KONG LAUT

4 o o I
14 APRIL 2026
LAWATAN PENANDAARASAN IBU PEJABAT TANAH DAN SURVEI SARAWAK KE
MBPG

i e N
20 APRIL 2026

LAWATAN PENANDAARASAN PERBADANAN KEMAJUAN NEGERI SELANGOR KE
MBPG

12 1o
23 APRIL 2026

LAWATAN TAPAK YB MENTERI EKONOMI KE PROJEK DI BAWAH INISIATIF
KEMUDAHAN RAKYAT (IKR) TAHUN 2026

21 APRIL 2026
LAWATAN PENANDAARASAN MBPG KE PERUMAHAN ISKANDAR MALAYSIA
(PRISMA)

+» B , i N
23 APRIL 2026 28 APRIL 2026
LAWATAN KERJA JABATAN PELESENAN DEWAN BANDARAYA (KOTA)KINABALU LAWATAN PENANDAARASAN MAJLIS PERBANDARAN SIBU KE MBPG
DBKK) KE MBPG

: o~ T
28 APRIL 2026

LAWATAN PENANDAARASAN MBPG KE LEMBAGA KEMAJUAN WILAYAH PULAU MEMPERKUKUH HUBUNGAN DUA HALA: DATUK BANDAR PASIR GUDANG
PINANG (PERDA) KUNJUNGI KONSULAT JENERAL SINGAPURA

LAWATAN KERJA MBPG KE KEJORA PERKUKUH PENGURUSAN DAN PEMBANGU-
NAN MUZIUM

L
3 JUN 2026 15 JUN 2026

MEMPERKASA PUSAT PENJAJA MODEN: MBPG TEROKA AMALAN TERBAIK LAWATAN PENANDAARASAN MAJLIS BANDARAYA KUANTAN KE MBPG
PENGURUSAN MEDAN SELERA SINGAPURA

23 JUN 2026

LAWATAN PERKONGSIAN AMALAN TERBAIK MBPG KE MAJLIS BANDARAYA KUNJUNGAN HORMAT PLANMALAYSIA KE MBPG
SHAH ALAM

BERITAC

MAJUS BANDARAYA PASIR GUDANG

Laman Web : Talian Am: M Email :
mbpg@johor.gov.my

www.mbpg.gov.my 07-254 7777

MAJLIS BANDARAYA PASIR GUDANG

LARANGAN PENYALAHGUNAAN

BAGI PENJAWAT AWAM

“SAY NO TO DRUGS - PROTECT ([ p Ny,

YOUR CAREER ” KETAGIHAN
“Seseorang  pegawai  tidak  boleh DADAH
menggunakan atau megambil apa-apa Bahan Kimia di Otak

dadah berbahaya, kecuali sebagaimana K kel Kasihat
yang ditetapkan oleh pengamal perubatan OMPpIIKasl kesihardn
yang didaftarkan di bawah Akta Perubatan Masalah Kewangan
1971 atau mezyalq’hgunokqn atau menagih 4 : Kecederaan

dadah berbahaya Kematian

MENGAPA - DADAH APA
MENGAMBIL % . YANG BIASA
DADAH?? * " DIGUNAKAN?
¢ Menghilangkan kebosanan l Tembakau
Perasaan ingin tahu ,
Ingin menghilangkan stress g Alko_hOI
Ingin menjadi dewasa / b : Ganja
Merasa hebat £ [ Ectacy
' S Syabu
Pil Kuda

Jika seseorang pegawai yang terlibat dengan penyalahgunaan dadah boleh dikenakan tindakan tatatertib
dibawah Perintah-Perintah Am Pegawai Pihak Berkuasa Tempatan Johor (Kelakuan dan Tatatertib) 1988

I:éi:l www.mbpg.gov.my ﬁwww.mbpg.govmy ﬁ Maijlis Bandaraya Pasir Gudang majlisbandarayapg_official

DITERBITKAN OLEH :

Pasir Gudang, Johor Darul Ta'zim, Malaysia

Majlis Bandaraya Pasir
Gudang

Saluran Aduan Integriti

Jabatan Korporat & Perhubungan Awam | Majlis Bandaraya Pasir Gudang
Menara Agabah, Jalan Bandar, Kawasan Perindustrian Pasir Gudang, 81700



